
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বহুল হওয়া সবিশেষ বাঞ্ছনীয়। যদি মৌখিক ভাষণ দানে অসুবিধা থাকে তাহা হইলে লিখিত ভাষণ পাঠ করারও কোন অসুবিধা নাই।

 রাজবন্দীদের সংক্রান্ত প্রশ্নগুলি মোটের উপর, এ্যাসেম্বলিতে উত্থাপিত হইবেই। অন্ততঃ দুটি মাস আপনার অশেষ ব্যস্ততার মধ্যে অতিবাহিত হইবে। ঐ সময়ে দর্শনার্থীদের নিরবচ্ছিন্ন স্রোত প্রবাহিত হইবে। আমার আশঙ্কা হয় তাহার মধ্যে আমাদের গোয়েন্দা বিভাগীয় বন্ধুগণও ছদ্মবেশে থাকিতে পারেন। তাহারই মধ্যে অনুগ্রহপূর্ব্বক সময় করিয়া লইয়া চিন্তা করিয়া ভাষণটি রচনা করিবেন। যত সময় এবং যত্ন আপনি ব্যয় করিবেন ফল তত ভাল হইবে জানিবেন।

 আমি এখন এখানে থাকার জন্য অধিবেশনের পূর্ব্বে আপনার সহিত সাক্ষাৎ হইবে কি না জানি না, তবে, আপনি যদি কোন প্রকারে সময় করিয়া একবার শিলঙে আসিতে পারেন তাহা হইলে, বলা বাহুল্য এক বিপুল সমাদর আপনার অন্য অপেক্ষা করিবে।

 সময়মত আপনার ভবিষ্যৎ কর্ম্মপন্থা ও গতিবিধি জানাইবেন। আমাদের শান্তি সংস্থাপনের কার্য্য করিতে হইবে। যত বৈষম্য, বাধা, পার্থক্য যথাসাধ্য দূরীভূত করিতে হইবে।

 আশা করি কুশলে আছেন। আমি ক্রমশঃই আরোগ্যের পথে অগ্রসর হইতেছি।


আপনার স্নেহধন্য 

সুভাষ 




পুনশ্চ:

 ডাকঘরের কর্ত্তৃপক্ষ যে সচরাচর আমার চিঠিগুলির প্রতি অন্যায় হস্তক্ষেপ করিয়া থাকেন, আমাকে লেখার সময় অনুগ্রহপূর্ব্বক সেই কথাটি ভুলিবেন না। ফরওয়ার্ডের দেশবন্ধু সংখ্যাটি—যাহা আপনাকে আমি ম্যাণ্ডেলে পাঠাইয়াছি। তাহা পাইয়াছেন কি?  এস সি বি 



(ইংরাজী হইতে অনূদিত)

		 এই পাতা শেষ সম্পাদিত হয়েছে ১৪:২২টার সময়, ২২ এপ্রিল ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

